
Şanly ýylymyzyň şygary – parahatçylygyň nyşany

Все права защищены
save pdf date >>> 24.02.2025

Türkmenistanda her ýylyň döwrebap atlandyrylmagy, milli ösüşiň täze tapgyrynda esasy
ugurlary şöhlelendirýän şygaryň yglan edilmegi asylly däbe öwrüldi. Bu raýatlaryň
watançylyk duýgusynyň ýokarlanmagyna ýardam edýär hem-de her bir adamyň milli
Liderimiziň baştutanlygynda Diýarymyzda amala aşyrylýan ägirt uly işlere goşant goşmak
hyjuwyny artdyrýar.

Şanly ýylymyzyň şygar täze taryhy döwürde döwletimiziň dünýädäki ornuny has-da
berkitmek, halkara hyzmatdaşlyk, ynanyşmak we dostluk ýörelgelerine esaslanýan içeri we
daşary syýasatyny, umumadamzat bähbitli halkara başlangyçlaryny giňden wagyz etmek
hem-de dünýä ýaýmak, Türkmenistanyň hemişelik Bitaraplygynyň şanly 30 ýyllygyny we
halkymyzyň gadymdan gelýän parahatçylyk söýüjilik, hoşniýetlilik, ynsanperwerlik,
myhmansöýerlik däplerini Ýer ýüzünde şöhratlandyrmak, raýatlarymyzyň watançylyk ruhuny
has-da belende götermek maksady bilen, şeýle hem Gahryman Arkadagymyzyň ýiti
zehininden, jöwher paýhasyndan dörän, parahatçylygyň, ynanyşmagyň we dost-doganlygyň
ähmiýetini, onuň gadyr-gymmatyny giňden açyp görkezýän «Türkmenistan —
parahatçylygyň we ynanyşmagyň Watany» atly ajaýyp goşgusyndan ugur alnyp öňe sürüldi.

Garaşsyz, baky Bitarap Watanymyz ähli gyzyklanma bildirýän daşary ýurtly hyzmatdaşlar
bilen deňhukukly gatnaşyklary ilerletmekde başlangyçly orny eýeläp, ählumumy
parahatçylygyň we abadançylygyň üpjün edilmegine saldamly goşant goşýar. Hormatly
Prezidentimiz Serdar Berdimuhamedowyň baştutanlygynda ýurdumyz dünýä
jemgyýetçiliginiň giň goldawyna eýe bolýan döredijilikli daşary syýasat strategiýasyny
üstünlikli durmuşa geçirýär.

“Pähim-paýhas ummany Magtymguly Pyragy” şygary astynda geçen 2024-nji ýylynda
hormatly Prezidentimiz Serdar Berdimuhamedowyň baştutanlygynda ýurdumyzyň
parahatçylyk söýüjilik, hoşniýetli goňşuçylyk, gyzyklanma bildirýän ýurtlar we halkara
guramalar bilen giň hyzmatdaşlyk ýörelgelerine esaslanýan daşary syýasaty uly üstünliklere
beslendi.

“Halkara parahatçylyk we ynanyşmak ýyly” şygary bilen geçjek 2025-nji ýylda-da hormatly
Prezidentimiziň baştutanlygynda ýurdumyzyň abadançylygynyň, halkymyzyň bagtyýar
durmuşynyň bähbidine gönükdirilen giň gerimli işleriň rowaçlyklara beslenjekdigine
ynanýarys.

